
SAN’AT TA’LIMIDA SHAXSIY VA AKSIOLOGIK YONDASHUVLAR 

Annotatsiya: Mazkur maqolada san’at ta’limida shaxsiy yondashuv va akseologik 

(qadriyatga asoslangan) tamoyillarning ahamiyati tahlil qilinadi. Bugungi kunda ta’lim 

jarayonida estetik kompetensiyani shakllantirish va rivojlantirish, o‘quvchilarda san’atga 

nisbatan estetik did, qadriyatlar tizimini ongli ravishda anglash hamda ijodiy yondashuvni 

rivojlantirish muhim vazifalardan biri hisoblanadi. Shaxsiy yondashuv tamoyili har bir 

o‘quvchining individual xususiyatlari, ehtiyojlari va qiziqishlarini hisobga olgan holda, 

ularni san’at vositasida tarbiyalashga xizmat qiladi. Akseologik tamoyil esa o‘quvchilar 

ongida milliy va umuminsoniy qadriyatlarni shakllantirishga, ularni estetik anglash orqali 

ma’naviy-axloqiy rivojlanishga yo‘naltirilgan. Maqolada san’at ta’limida estetik 

kompetensiyani rivojlantirish yo‘llari, interaktiv metodlar, amaliy mashg‘ulotlar, muhit 

bilan ishlash, tahlil va refleksiya jarayonlari misolida ko‘rib chiqiladi. Xulosa o‘rnida, 

estetik kompetensiya o‘quvchilarni nafaqat san’at asarlarini tushunishga, balki ularga 

estetik zavq bilan yondashishga o‘rgatishi zarurligi ta’kidlanadi. 

Kalit so‘zlar: San’at ta’limi, shaxsiy yondashuv, akseologik tamoyillar, estetik 

kompetensiya, qadriyatlar, ijodkorlik, estetik tarbiya, san’at asarlari, did tarbiyasi, 

individual yondashuv. 

Аннотация: В данной статье рассматривается значение индивидуального подхода и 

аксиологических (ценностно-ориентированных) принципов в системе 

художественного образования. В современных условиях одной из приоритетных 

задач образования становится формирование и развитие эстетической 

компетенции обучающихся, развитие у них эстетического вкуса, осознанного 

понимания системы ценностей и творческого мышления посредством искусства. 

Принцип индивидуального подхода направлен на учет личностных особенностей, 

потребностей и интересов каждого учащегося, обеспечивая воспитание средствами 

искусства. Аксиологический принцип ориентирован на формирование у обучающихся 

как национальных, так и общечеловеческих ценностей, их эстетическое осмысление 

и духовно-нравственное развитие. В статье рассматриваются пути развития 

эстетической компетенции в художественном образовании на основе использования 

интерактивных методов, практических занятий, работы с визуальной средой, 

анализа и рефлексии. В заключение подчеркивается, что эстетическая компетенция 

должна способствовать не только пониманию произведений искусства, но и 

формированию способности воспринимать их с эстетическим наслаждением. 

    Ключевые слова: Художественное образование, индивидуальный подход, 

аксиологические принципы, эстетическая компетенция, ценности, креативность, 

эстетическое воспитание, произведения искусства, развитие вкуса, личностно-

ориентированный подход. 

Abstract: This article explores the importance of a personalized approach and axiological 

(value-based) principles in the field of art education. In today's educational environment, 

the development of students’ aesthetic competence, cultivation of aesthetic taste, conscious 

understanding of values, and creative thinking through art has become a vital priority. The 

personalized approach emphasizes consideration of each student’s individual 

characteristics, needs, and interests, fostering their education through artistic means. The 

axiological principle focuses on nurturing both national and universal values in learners, 

guiding their spiritual and moral development through aesthetic understanding. The article 

discusses various strategies for developing aesthetic competence in art education, including 

interactive methods, practical sessions, work with the visual environment, analysis, and 

reflection. In conclusion, the article emphasizes that aesthetic competence should teach 

students not only to understand works of art but also to appreciate them with aesthetic 

pleasure. 

Keywords: Art education, personalized approach, axiological principles, aesthetic 

competence, values, creativity, aesthetic upbringing, works of art, taste development, 

individual-oriented learning. 

 

KIRISH 

Bugungi globallashuv davrida ta’lim jarayonida nafaqat bilim berish, balki 

o‘quvchining ma’naviy-estetik dunyoqarashini shakllantirish, ularni jamiyatda mustaqil, 

ijodkor, estetik didga ega shaxs sifatida tarbiyalash dolzarb masalaga aylangan. Ayniqsa, 

san’at ta’limi bu borada muhim vosita bo‘lib, u orqali o‘quvchilarda nafaqat badiiy did, balki 

umuminsoniy va milliy qadriyatlarga sodiqlik, ma’naviy barkamollik, go‘zallikni anglash 

va baholash ko‘nikmalari rivojlanadi. Shu jihatdan san’at ta’limida shaxsiy yondashuv va 

akseologik tamoyillarni amaliyotga joriy etish zamonaviy ta’limning asosiy talablaridan 

biridir. 

Shaxsiy yondashuv tamoyili — har bir o‘quvchining individual xususiyatlari, 

qiziqishlari, ehtiyojlari va qobiliyatlarini inobatga olgan holda ta’limni tashkil etishga 

asoslanadi. Bu esa o‘z navbatida, o‘quvchilarning san’atga bo‘lgan munosabatini ijobiy 

tomonga o‘zgartiradi, ularni o‘zini ifoda etish, fikrlash, tahlil qilish, his qilish va go‘zallikni 

anglashga yo‘naltiradi. 

Akseologik (qadriyatga asoslangan) yondashuv esa o‘quvchilarda milliy va 

umuminsoniy qadriyatlar, madaniy meros, estetik qadriyatlar, axloqiy tamoyillarni ongli 

ravishda qabul qilishga, ularni san’at vositasida anglab yetishga yordam beradi. Bu 

yondashuv orqali estetik kompetensiyaning chuqurroq shakllanishi ta’minlanadi. 

Estetik kompetensiya esa o‘quvchining san’atni anglash, uni baholash, his etish, tahlil 

qilish va unga nisbatan estetik zavq hosil qilishga qodir bo‘lishi, shuningdek, o‘z ijodiy 

g‘oyalarini san’at vositasida ifoda eta olish layoqatidir. Bunday kompetensiyani 

shakllantirishda esa faqat bilim emas, balki qadriyatlar, shaxsiy yondashuv, ijtimoiy-

madaniy muhit, pedagogik usullar va o‘qituvchining kasbiy mahorati katta ahamiyat kasb 

etadi. 

Ushbu maqolada san’at ta’limida shaxsiy yondashuv va akseologik tamoyillarning 

o‘zaro bog‘liqligi, ularning estetik kompetensiyani rivojlantirishdagi o‘rni, hamda bu 

kompetensiyani shakllantirish yo‘llari tahlil qilinadi. Shuningdek, amaliy mashg‘ulotlar, 

interaktiv metodlar, muhit bilan ishlash va refleksiya orqali o‘quvchilarning estetik 

dunyoqarashini kengaytirish masalalari ko‘rib chiqiladi. 

Adabiyotlar tahlili. San’at ta’limining zamonaviy paradigmasi shaxsga yo‘naltirilgan 

yondashuv va qadriyatga asoslangan (akseologik) ta’lim tamoyillariga tayangan holda 

shakllanmoqda. Bu yo‘nalish bo‘yicha ko‘plab xorijiy va mahalliy olimlarning ilmiy ishlari 

san’at ta’limi jarayonida estetik tarbiya, shaxsiy yondashuv va estetik kompetensiya 

masalalarini yoritib bergan. 

Masalan, rus olimlaridan B.M. Nemensky san’atning shaxsiy taraqqiyotdagi o‘rnini 

chuqur tahlil qilib, san’at ta’limining asosiy vazifasi — o‘quvchining estetik va axloqiy 

dunyoqarashini shakllantirishdan iborat ekanligini ta’kidlaydi. Uning fikricha, badiiy obraz 

orqali bola nafaqat tashqi dunyoni, balki o‘z ichki dunyosini ham anglaydi va bu uning ongli 

estetik pozitsiyasini shakllantiradi. 

L.S. Vygotskiyning "Estetika va san’at psixologiyasi" nomli asarida san’atning 

emotsional-ta’sirchan tabiatiga urg‘u berilib, ijodiy tafakkurni rivojlantirishdagi estetik 

tajribaning ahamiyati asoslab berilgan. Unga ko‘ra, san’at faqat ko‘rish yoki eshitish vositasi 

emas, balki shaxsning ichki ruhiy kechinmalarini uyg‘otuvchi kuchli vositadir. 

Mahalliy olimlardan H. Yo‘ldoshev, A. Ibrohimov, R. Jo‘rayev kabi pedagog va 

san’atshunoslar o‘z tadqiqotlarida san’at ta’limida shaxsiy yondashuvning ahamiyati, 

o‘quvchilarning estetik didini shakllantirish, milliy qadriyatlar asosida tarbiya berish 

usullarini keng yoritib berganlar. Ularning ishlarida san’at vositasida o‘quvchining ongida 

o‘zligini anglash, milliy o‘ziga xoslikni qadrlash, ijodiy tafakkur va mushohada yuritish 

qobiliyatini rivojlantirishga urg‘u beriladi. 

Shuningdek, J. Deweyning "Art as Experience" (San’at — bu tajriba) asarida 

san’atning inson hayotidagi hissiy va bilish funksiyalari tahlil qilinadi. Dewey san’atni 

ta’lim jarayonining ajralmas qismi deb qaraydi va unda o‘quvchi o‘z shaxsiy hissiyotlarini 

erkin ifoda etish imkoniyatiga ega bo‘lishi lozimligini ta’kidlaydi. Bu fikrlar bugungi 

shaxsga yo‘naltirilgan ta’lim konsepsiyasi bilan hamohangdir. 

Akseologiya sohasidagi tadqiqotlar (masalan, S.L. Rubinshteyn, A.G. Asmolov) esa 

qadriyatlar tizimining shaxs shakllanishidagi rolini asoslab beradi. Ularga ko‘ra, inson 

faoliyatini ma’naviy-axloqiy jihatdan boshqaruvchi asosiy omil — bu qadriyatlardir. San’at 

esa bu qadriyatlarni yetkazuvchi eng kuchli estetik vosita sifatida xizmat qiladi. 

Estetik kompetensiya tushunchasi atrofida olib borilgan ilmiy izlanishlar (masalan, 

T.S. Komarova, E.B. Abdullayeva, M.S. Xo‘jayev)da esa bu tushuncha o‘quvchining 

san’atni anglash, tahlil qilish, baholash, undan estetik zavq olish va o‘z estetik pozitsiyasini 

ifoda eta olish qobiliyati sifatida izohlanadi. Bu kompetensiya nafaqat bilim, balki tajriba, 

his-tuyg‘u, qadriyatlar va ijodiy faoliyat bilan chambarchas bog‘liq. 

Ko‘rinib turibdiki, ilmiy adabiyotlarda san’at ta’limida shaxsiy yondashuv va 

akseologik tamoyillarning o‘rni chuqur asoslangan. Biroq, bu yondashuvlarni o‘quv 

jarayoniga samarali tatbiq etish, ularni amaliyotda estetik kompetensiyani shakllantirish 

vositasiga aylantirish masalasi hanuz dolzarbdir. Shu boisdan ham mazkur maqolada mavjud 

nazariy asoslar tahliliga tayangan holda, san’at ta’limida estetik kompetensiyani 

rivojlantirishning samarali usullari va yo‘llari yoritib beriladi. 

Tahlil va natijalar. San’at ta’limi jarayonida shaxsiy yondashuv va akseologik 

tamoyillarni qo‘llash estetik kompetensiyani rivojlantirishning muhim omillaridan biri 

hisoblanadi. Tadqiqot davomida o‘quvchilarning individual qobiliyatlari, ehtiyojlari va 

qiziqishlarini inobatga olgan holda olib borilgan kuzatish va tahlillar ushbu 

yondashuvlarning samaradorligini tasdiqladi. Ayniqsa, o‘quvchilarning san’atga bo‘lgan 

munosabati, estetik didi va ijodiy fikrlashi sezilarli darajada faollashgani kuzatildi. 

Amaliy mashg‘ulotlarda turli interaktiv metodlardan – jumladan, klasterlar, estetik 

tahlil, ijodiy topshiriqlar, jamoaviy loyihalar – foydalanish orqali o‘quvchilarning estetik 

kompetensiyasi bir necha yo‘nalishda rivojlanayotgani aniqlandi. Avvalo, san’at asarlarini 

chuqurroq anglash va baholash ko‘nikmalari shakllana boshladi. O‘quvchilar san’at 

asarining nafaqat tashqi go‘zalligiga, balki uning ichki mazmuniga e’tibor qaratib, tahliliy 

va tanqidiy fikrlash malakalarini rivojlantirishdi. 

Bundan tashqari, san’at asarlarini mushohada qilish orqali o‘quvchilarda estetik zavq 

olish, o‘z estetik fikrini bildirish layoqati kuchaydi. Bu esa estetik kompetensiyaning asosiy 

komponentlaridan biri sifatida ularning hissiy va ijodiy ifoda qobiliyatini mustahkamladi. 

Shu bilan birga, shaxsiy yondashuv tamoyiliga asoslangan ta’lim orqali o‘quvchilar o‘z-

o‘zini anglash va ifodalashga intila boshladilar. Ular o‘zlarining qiziqishlariga mos 

individual loyihalarni ishlab chiqishga, san’at asarlari orqali ichki kechinmalarini 

tasvirlashga harakat qilishdi. 

Akseologik tamoyilni darslarga tatbiq etish esa o‘quvchilarda milliy va umuminsoniy 

qadriyatlarga bo‘lgan hurmat hissining shakllanishiga olib keldi. Xalq amaliy san’ati, milliy 

naqshlar, tarixiy obidalar va madaniy meros elementlariga asoslangan topshiriqlar 

o‘quvchilarning o‘zlikni anglashiga, milliy g‘urur va estetik qadriyatlarga e’tibor bilan 

qarashiga zamin yaratdi. 

Natijada, estetik kompetensiyaning amaliy ifodasi sifatida o‘quvchilarning ijodiy 

ishlari sifati oshdi. Tayyorlangan rasm, kollaj, dizayn va loyihalarda mazmun va shakl 

uyg‘unligi, estetik tamoyillarga amal qilish, mavzuga individual yondashuv kabi jihatlar 

yaqqol namoyon bo‘ldi. Bu esa nafaqat bilim darajasining, balki estetik tafakkur va ijodiy 

salohiyatning o‘sib borayotganini tasdiqlaydi. 

Olib borilgan tahlillar quyidagi asosiy jihatlarni ko‘rsatdi: estetik kompetensiyani 

samarali shakllantirish uchun, birinchidan, dars mazmuni o‘quvchilarning shaxsiy 

ehtiyojlari va qiziqishlariga moslashtirilishi lozim; ikkinchidan, interaktiv metodlardan faol 

foydalanish, estetik qadriyatlarga oid muammolarni muhokama qilish va san’atning turli 

turlarini (musiqa, adabiyot, tasviriy san’at) o‘zaro integratsiyalash orqali o‘quvchilarning 

ko‘p qirrali estetik tajribasi shakllantiriladi. Uchinchidan, milliy madaniyatga asoslangan 

materiallar bilan ishlash orqali o‘quvchilarda tarixiy-estetik anglash doirasi kengayadi. 

Umumlashtirilgan natijalarga ko‘ra, quyidagi xulosalarga kelindi: 

– shaxsiy yondashuv orqali estetik kompetensiyani shakllantirish o‘quvchilarning 

o‘ziga xosligini aniqlash va rivojlantirishga xizmat qiladi; 

– akseologik tamoyillar estetik tarbiya bilan axloqiy qadriyatlar o‘rtasida muvozanatni 

ta’minlaydi; 

– estetik kompetensiya faqat bilim emas, balki hissiy-intellektual, qadriy va ijodiy 

yondashuvni o‘z ichiga olgan ko‘p qirrali tushunchadir; 

– san’at vositasida o‘quvchining tafakkuri, estetik didi va ongli tanlovi shakllanadi, bu 

esa uni ijtimoiy hayotda faol va mas’uliyatli shaxs sifatida kamol toptirishga yordam beradi. 

Muhokama. San’at ta’limi bugungi kunda nafaqat o‘quvchilarga badiiy bilim va 

ko‘nikmalar berish, balki ularning estetik dunyoqarashi, ma’naviy olami, qadriyatga bo‘lgan 

munosabati va ijodiy tafakkurini shakllantirishning muhim vositasi sifatida e’tirof 

etilmoqda. Tadqiqot natijalari shuni ko‘rsatmoqdaki, bu jarayonda shaxsiy yondashuv va 

akseologik tamoyillarni uyg‘un holda qo‘llash estetik kompetensiyani rivojlantirishda 

yuqori samara beradi. 

O‘quvchilarning individual ehtiyojlari, qiziqishlari va psixologik xususiyatlarini 

hisobga olgan holda tashkil etilgan darslar ularning san’atga bo‘lgan munosabatini ijobiy 

tomonga o‘zgartiradi. Shaxsiy yondashuv orqali har bir o‘quvchi o‘zining estetik didi va 

ijodiy qobiliyatlarini ochib bera boshlaydi. Bu esa o‘z-o‘zini anglash, o‘z fikrini erkin ifoda 

eta olish va ijodiy ishlarga mas’uliyat bilan yondashish kabi fazilatlarni rivojlantiradi. 

Bundan tashqari, akseologik tamoyillarni dars jarayoniga joriy etish orqali 

o‘quvchilarda milliy va umuminsoniy qadriyatlarga nisbatan hurmat va mas’uliyat hissi 

shakllanmoqda. San’at asarlarini tahlil qilish, xalq amaliy san’ati namunalarini o‘rganish, 

madaniy meros ob’ektlari haqida suhbatlar o‘tkazish orqali o‘quvchilar o‘z milliy o‘zligiga 

chuqurroq nazar tashlaydi. Bu esa ularning estetik anglash qobiliyatini mustahkamlash 

barobarida, ma’naviy-axloqiy yetuklik sari yo‘naltiradi. 

Amaliy mashg‘ulotlar jarayonida qo‘llangan interaktiv metodlar (klaster, muhokama, 

estetik tahlil, vizual esse, loyihaviy ishlar) o‘quvchilarning san’at asarlarini chuqur tahlil 

qilish, ularni his qilish va individual talqinda ifodalash qobiliyatini oshirdi. Ayniqsa, guruhiy 

va individual ijodiy topshiriqlar estetik kompetensiyaning shakllanishida katta rol o‘ynadi. 

O‘quvchilar nafaqat mavjud asarlarni baholash, balki yangi g‘oyalarni ilgari surish va ularni 

badiiy vositalar orqali ifodalashga intildilar. 

Shuningdek, o‘quvchilarning estetik kompetensiyasida sezilarli o‘sish ularning ijodiy 

ishlarida ham namoyon bo‘ldi. Rasm, kollaj, dizayn kabi amaliy ishlarning mazmun va shakl 

jihatidan boyishi, ular orqali san’atga nisbatan o‘z estetik pozitsiyasini namoyon etishlari — 

bularning barchasi san’at ta’limining to‘g‘ri yo‘naltirilganidan dalolat beradi. Bu holat 

estetik kompetensiyaning quyidagi asosiy komponentlari — estetik idrok, estetik tafakkur, 

estetik baholash va estetik ifoda — o‘zaro uyg‘un ravishda rivojlanayotganini ko‘rsatadi. 

Umuman olganda, tahlillar shuni ko‘rsatadiki, san’at ta’limida shaxsiy yondashuv 

o‘quvchining o‘zligini anglash va o‘z imkoniyatlarini ochishiga xizmat qilsa, akseologik 

yondashuv esa bu jarayonga ma’naviy-axloqiy mazmun baxsh etadi. Ularning 

uyg‘unlashuvi esa estetik kompetensiyani har tomonlama rivojlantirishga imkon beradi. 

Xulosa. Olib borilgan tadqiqotlar va amaliy kuzatishlar san’at ta’limida shaxsiy 

yondashuv va akseologik tamoyillarning estetik kompetensiyani rivojlantirishdagi beqiyos 

ahamiyatini ko‘rsatdi. Shaxsiy yondashuv o‘quvchining individual qobiliyatlarini ochib 

berishga, ijodiy tafakkurini rivojlantirishga xizmat qilsa, akseologik tamoyil orqali estetik 

tarbiya va ma’naviy qadriyatlar o‘rtasida uzviy bog‘liqlik shakllanadi. Bu ikki tamoyilning 

uyg‘unligi san’at ta’limini faqat bilim berish vositasi emas, balki shaxsni har tomonlama 

rivojlantiruvchi ijtimoiy-madaniy platformaga aylantiradi. 

Shuningdek, san’at asarlarini chuqur anglash, estetik zavq olish, ijodiy fikrni ifoda 

etish kabi ko‘nikmalar o‘quvchilarda kompleks estetik kompetensiyani shakllantiradi. 

O‘quvchilar san’at vositasida nafaqat go‘zallikni ko‘ra boshlaydilar, balki uni anglaydi, 

qadrlaydi va shaxsiy hayotiy tajribasiga bog‘laydi. Ayniqsa, milliy madaniyat, xalq amaliy 

san’ati va tarixiy estetik merosga tayangan topshiriqlar orqali o‘quvchilarda o‘zlikni 

anglash, milliy qadriyatlarga hurmat va g‘urur tuyg‘usi ortadi. 

Umuman olganda, san’at ta’limida estetik kompetensiyani shakllantirish va 

rivojlantirish shaxsga yo‘naltirilgan, qadriyatga asoslangan, interaktiv va amaliy faoliyatga 

tayanuvchi ta’lim yondashuvlarini talab etadi. Mazkur maqolada ilgari surilgan nazariy va 

amaliy yondashuvlar, metodik tavsiyalar ta’lim jarayonini samarali tashkil etishda muhim 

asos bo‘lib xizmat qilishi mumkin. 

